
Аңдатпа. Республиканың ауыл шаруашылығы өндірісіне несие беру механизмінің 
мәселелері зерделенген, оның тиімді жұмыс істеуіне елдің экономикалық даму қарқыны 
тәуелді болады. Оны қаржылық қамтамасыз ету мәселелерін шешу аграрлық саясат 
саласында қойылған міндеттерді іске асыруға ықпал етеді, сондай-ақ аграрлық секторды 
дамытуды мемлекеттік қолдау бағыттарының бірі болып табылады. Ауыл шаруашылығын 
несиелендіру ерекшеліктері зерттелген. Оның серпіні, Қазақстан Республикасының 
облыстары бойынша несиелер көлемі талданған. Ауыл шаруашылығы өнімдері өндірісін 
несиелендіру жүйесі экономиканың осы саласының объективті ерекшеліктерін: қарызға 
алынатын ресурстарға қажеттілік, ауыл шаруашылығы өндірушісінің табиғи жағдайларға 
және басқа да факторларға тәуелділігі әрдайым ескеріле бермейтіні анықталған. Авторлар 
агроөнеркәсіптік кешенде кредиттік ресурстармен қамтамасыз етудің әлемдік үрдістеріне 
қаржылық делдалдық нысандарын әртараптандыру (коммерциялық банктердің басым 
рөлімен); екінші деңгейдегі банктерді неғұрлым сенімді клиент ретінде ірі тауарлық ауыл 
шаруашылығы өндірісіне бағдарлау; мемлекеттің агроөнеркәсіптік өндірісті несиелеуге 
тікелей қатысуынан жанама көшу жататынын мәлімдейді. Ауыл шаруашылығы үшін қарыз 
құралдарын беру мәселелері көрсетілген, олардың ішінде қаржы институттары 
экономиканың осы секторына несие желісіне мүдделі емес, оған тән жоғары тәуекелдерге 
байланысты; агробизнесті қаржыландыру ауылдық жерлердегі жоғары операциялық 
(транзакциялық) шығындарды төмендетеді. Мемлекеттің қолдауымен осы мәселелерді 
шешу жолдары ұсынылған. 

Аннотация. Изучены проблемы механизма кредитования сельскохозяйственного производ-
ства республики, от эффективного функционирования которого зависят темпы экономиче-
ского развития страны. Определено, что решение вопросов его финансового обеспечения 
способствует реализации поставленных задач в сфере аграрной политики, а также являет-
ся одним из направлений государственной поддержки развития аграрного сектора. Иссле-
дованы особенности кредитования сельского хозяйства. Проанализированы его динамика,  
объемы кредитов по областям Республики Казахстан. Выявлено, что система кредитования 
производства сельскохозяйственной продукции не всегда учитывает объективные особен-
ности данной сферы экономики: потребность в заемных ресурсах, зависимость сельскохо-
зяйственного производителя от природных условий и другие факторы. Авторы констати-
руют, что к мировым тенденциям обеспечения кредитными ресурсами в агропромышлен-
ном комплексе относятся диверсификация форм финансового посредничества (с приори-
тетной ролью коммерческих банков); ориентация банков второго уровня на крупнотоварное 
сельскохозяйственное производство как наиболее надежного клиента; косвенный переход 
от прямого участия государства в кредитовании агропромышленного производства. Пока-
заны проблемы выдачи заемных средств для сельского хозяйства, среди которых финан-
совые институты не заинтересованы в кредитной линии данному сектору экономики, в свя-
зи с присущими ему высокими рисками; финансирование агробизнеса снижает высокие 
операционные (транзакционные) издержки в сельской местности. Рекомендованы пути ре-
шения данных вопросов при поддержке государства.  
 
Abstract. The issues of lending mechanism to agricultural production of the republic are studied, 
and the pace of the country's economic development depends on its effective functioning. It is 
determined that the solution of issues of its financial support contributes to the implementation of 
tasks in the field of agricultural policy, and is also one of the directions of public support for the 
agricultural sector development. The features of agricultural lending are investigated. Its dynam-
ics, volume of loans in the regions of the Republic of Kazakhstan are analyzed. It was revealed 
that lending system for agricultural production does not always take into account the objective 
features of this sector of economy: the need for borrowed resources, the dependence of agricul-
tural producer on natural conditions and other factors. The authors state that global trends in 
provision of credit resources in agricultural sector include diversification of forms of financial in-
termediation (with the priority role of commercial banks); the orientation of second-tier banks on 
large-scale agricultural production as the most reliable customer; indirect transition from direct 
participation of the state in lending to agricultural production. The problems of issuing borrowed 
funds for agriculture are shown, among which financial institutions are not interested in a credit 
line to this sector of the economy, due to its inherent high risks; agribusiness financing reduction 
higher transaction (transaction) costs in rural areas. Recommended ways to address these issues 
with the support of the state. 
 
Түйінді сөздер: агроөнеркәсіптік кешен, несиелер, капитал, банк, ауыл шаруашылығы 
өнімдері, инвестициялар, нарық, қарыз ресурстары, әртараптандыру, мемлекеттік қолдау. 
 
Ключевые слова: агропромышленный комплекс, кредиты, капитал, банк, сельско-
хозяйственная продукция, инвестиции, рынок, заемные ресурсы, диверсификация, госу-
дарственная поддержка. 
 
Keywords: agribusiness, loans, capital, bank, agricultural products, investments, market, bor-
rowed resources, diversification, public support. 
 
 

Кіріспе. Ауыл шаруашылығы өніміне 
үнемі өсіп келе жатқан сұраныс аясында 
оны өндіру үшін ресурстардың объективті 
қысқаруы кезінде ауыл шаруашылығының 
рөлі ұлттық ғана емес, сонымен қатар 
әлемдік деңгейде  де үздіксіз өсуде, бұл 
азық-түлікке әлемдік бағаның өсуі жағдайын-
да азық-түлік қауіпсіздігін қамтамасыз ету 
қажеттілігіне байланысты болып табылады.  

Мұндай жағдай ауыл шаруашылығы 
қазіргі заманғы экономиканың іргелі сала-

ларының бірі болып табылатынын, ал оның 
даму мәселелері жеке мемлекет шеңбері-
нен шығып, халықаралық деңгейдегі пікір-
таластардың мәніне айналатынын, АӨК са-
ласындағы мемлекеттердің тығыз ынтымақ-
тастығына әкеп соқтыратынын байқатады. 

Еліміздің ұлттық деңгейдегі аграрлық 
саясаты негізінен халықты дұрыс тамақтану 
үшін сапалы азық-түлік тауарларымен то-
лыққанды қамтамасыз ету мақсатында 
отандық ауыл шаруашылығы өндірісінің 

бәсекеге қабілеттілігін арттыруға, сондай-ақ 
ауыл шаруашылығы өнімдерінің экспорттық 
ресурстарын қалыптастыруға бағытталған.  

Іске асырылып жатқан ауыл шаруа-
шылығын дамыту жөніндегі мемлекеттік 
бағдарламалар АӨК өндірістік саласын 
жаңғырту және ауылдың әлеуметтік сала-
сын жетілдіру жөніндегі іс-шаралар кешенін 
оларды сапалы жаңа даму деңгейіне 
шығару мақсатын көздейді. 

Осыған орай, ауыл шаруашылығын 
қаржылық қамтамасыз ету мәселесі бірінші 
кезекке шығады, ол аграрлық саясат сала-
сында қойылған міндеттерді іске асырудың 
табысын айқындайды, сондай-ақ аграрлық 
секторды тұрақты дамытуға қол жеткізу 
бойынша мемлекеттік қолдау бағытта-
рының бірі болып табылады және ауыл 
шаруашылығындағы инвестициялық жоба-
лардың тиімділігін қамтамасыз ету ісінде 
несиелеуге үлкен мән беріледі.  

Зерттеу материалдары мен әдістері. 
Бұл тақырыпты зерттеуде, ауыл шаруа-
шылығын мемлекеттік реттеу, аталған са-
ланы несиелеу ерекшеліктеріне байла-
нысты шетелдік және отандық экономист 
ғалымдардың ғылыми еңбектері, несиелік 
заңнамаға байланысты Қазақстан Респуб-
ликасының заңнамалық және нормативтік-
құқықтық құжаттары ілімдік және әдісна-
малық негіз ретінде пайдаланылды. 

Ғылыми зерттеудің ақпараттық базасы 
ретінде еліміздің ауыл шаруашылығы са-
ласындағы несиелеуге қатысты Қазақ-стан 
Республикасы Ұлттық экономика ми-
нистрлігі Статистика комитетінің, Қазақстан 
Республикасы Ұлттық банкінің ресми мате-
риалдары, ауыл шаруашылығы сала-сын 
дамыту бойынша мемлекеттік бағдар-
ламалар, отандық және шетелдік жарияла-
нымдар мeн ғылыми-тeoриялық, ғылыми-
практикалық кoнфeрeнциялар матeриал-
дары, бұқаралық ақпарат құралдарының 
матeриалдары, мeрзiмдi баcылым мақа-
лалары қолданылды. 

Зерттеу әдістері ғылыми абстракция 
және экстраполяция, индукция және дедук-
ция әдістері болып табылды. Теориялық 
ережелерді негіздеу жалпы ғылыми әдістер 
мен тәсілдерді, талдау және синтездеу 
әдісін, жүйелі және кешенді тәсілдерді қол-
дану негізінде жүзеге асырылды, ресми 
статистикалық материалдар мен интернет 
желісінің ақпараттық әлеуетінен басқа жеке 
бақылаулар мен ғылыми және тәжірибелік 
қызметтің қорытындыларының деректері 
пайдаланылды.  

Нәтижелер және оларды талқылау. 
Қа-зіргі кезде ауыл шаруашылығы ұлттық 

және халықаралық нарықтарды жылдам 
кеңейту, биотехнология және ақпараттық 
техноло-гиялар саласындағы төңкеріс 
аясында тұрақты экономикалық дамуды 
қамтамасыз етудің маңызды құралы болып 
табылады. Әр түрлі елдердің экономика-
сындағы аграрлық сектордың рөлі сол 
немесе өзге елдің экономикалық өсу көзі 
ретінде ауыл шаруашылығына бағдарлану 
дәрежесіне байланысты өзгеріп отырады.  

Сонымен қатар, барлық елдер үшін 
қажетті азық-түлікпен өзін-өзі қамтамасыз 
етудің белгілі бір деңгейіне қол жеткізу 
өзекті болып табылады. Сондықтан да 
қазіргі кезеңде әр түрлі елдердің аграрлық 
саясатын әзірлеу саласындағы негізгі үрдіс 
қайта өңдеу өнеркәсібін ауыл шаруа-
шылығы шикізатымен жабдықтау және ха-
лықты азық-түлікпен қамтамасыз ету болып 
табылатын ауыл шаруашылығының дәс-
түрлі функцияларын ғана емес, сондай-ақ 
азық-түлік қауіпсіздігі ұлттық қауіп-сіздіктің 
элементі болып табылатындықтан ауыл 
шаруашылығына жалпы мемлекеттік мән 
беру болып табылады.  

Қазіргі экономикадағы аграрлық сек-
тордың маңыздылығын ұғыну әртүрлі ел-
дерде экономиканың басқа салаларына 
несие беру жүйелерінен ерекшеленетін 
ауыл шаруашылығын несиелендірудің ма-
мандандырылған жүйелерін қалыптас-
тыруға алып келді. 

Ауыл шаруашылығы экономика саласы 
ретінде оның қаржылық-несиелік қызметін 
ұйымдастырудың ерекшелігін айқындайтын 
бірқатар ерекшеліктерге ие. Өндіріс техно-
логиясы мен ресурстарды орналастыруға 
негізделген ерекшеліктер бұл саладағы 
шаруашылық жүргізуші субъектілердің өнді-
рістік, қаржылық және экономикалық көр-
сеткіштеріне үлкен әсер етеді [1]. 

Сонымен, ауыл шаруашылығы несиесі 
– бұл экономикадағы несиелік қатынас-
тардың ерекше нысаны, ол ауыл шаруа-
шылығы өндірушілерінің әр түрлі санат-
тарына банктер мен банктік емес инсти-
туттардың негізгі және айналымдағы капи-
талға мемлекеттік реттеумен үйлескен ақ-
ша қаражатын берумен сипатталады. 

Агроөнеркәсіп кешенін несиелендірудің 
әлемдік тәжірибесін талдап, ауыл шаруа-
шылығын қаржыландырудың үш негізгі схе-
масын бөліп көрсетуге болады: банк не-
сиелеріне мемлекеттік кепілдіктер беру 
және пайыздық мөлшерлемелерді субси-
диялау жолымен коммерциялық банктер 
желісін аграрлық секторға тарту (Ұлыбри-
тания, Чехия, Словакия, Қытай, Голландия, 
Австрия); Германияда, Францияда, Жапо-

нияда, Польшада таралған кооперативтік 
банктер жүйесі арқылы АӨК несиелеу; 
банктік емес несиелік ұйымдардың ауыл 
шаруашылығына несие беруін жүзеге асы-
руы (АҚШ, Канада, орталық және Шығыс 
Еуропа елдері) [2].  

Қазақстанда негізгі қаржыландыру көз-
дері арасында мынадай шаруашылық жүр-
гізуші субъектілер бар: «ҚазАгро» ұлттық 
басқарушы холдингі" акционерлік қоғамы-
ның, екінші деңгейдегі банктер жеке ли-
зингтік компаниялар, кредиттік серіктес-
тіктер және микроқаржы ұйымдары [3]. 

Ауыл шаруашылығы тауар өндірушісі 
үшін қолайлы шарттармен уақытында 
берілген несие көктемгі жұмыс маусымын 
ашу, егін жинау жұмыстарын уақытында 
бастау және аяқтауға мүмкіндік беретін ең 
жедел ақша ресурсы болып табылады [4]. 

Қазіргі кезеңде ауыл шаруашылығына 
несие беруді дамытудың әлемдік үрдіс-
теріне қаржылық делдалдық нысандарын 
әртараптандыру (коммерциялық банктердің 
басым рөлімен); неғұрлым сенімді және 
табысты клиент ретінде ірі тауарлық ауыл 
шаруашылығы өндірісіне екінші деңгейлі 
банктерді бағдарлау; ауыл шаруашылығын 
несиелеуге мемлекеттің тікелей қатысуы-
нан жанама түрде көшу жатады.  

Бүгінгі күні ауыл шаруашылығын не-
сиелендіруді дамытудағы негізгі әлемдік үр-
дістердің бірі ауыл шаруашылығы несиесі 
нарығын мемлекеттік реттеудің неғұрлым 
тиімді нысандарын іздестіру болып отыр.  

Банктер үшін ауыл шаруашылығын не-
сиелеу тек Қазақстанда ғана емес, әлемдік 
несие нарығында да инвестициялаудың 
тартымды бағыты болып табылмайды [5]. 

Ауыл шаруашылығын дамытуды мем-
лекеттік қолдаудың негізгі бағыттарының 
бірі – ауыл шаруашылығы тауар өндіру-
шілері үшін несиелік ресурстардың қолже-
тімділігін қамтамасыз ету. Бұл мемлекеттік 
қолдау жүйесінің жеңілдікті несиелеу тәріз-
ді элементінің болуын білдіреді. Ауыл ша-
руашылығын қарқынды дамытуға ықпал 
ететін аграрлық несие берудің «жасырын» 
мүмкіндіктері өте үлкен  [6].  

Ауыл халқының қаржы ресурстарына 
қол жеткізуін қамтамасыз ету осы жағдайда 
кедейлікті еңсеру және ауылды дамыту 
үшін шешуші мәнге ие болады. Осы тұрғы-
да шағын несиелендіруге шағын биз-несті 
дамытудың және табысы аз адам-дарды 
олардың табыстарының деңгейін арттыруға 
мүмкіндік беретін қызметке тар-тудың 
негізгі құралдарының бірі ретіндегі ролі 
бөлінеді [7]. 

Ауыл шаруашылығын несиелендірудің 
болашағы ауыл шаруашылығы несиесі 
нарығын мемлекеттік реттеу және өзін-өзі 
реттеу құралдарының өзара іс-қимылы 
арқылы көрінеді. Мемлекет қазіргі кезеңде 
АӨК тікелей мемлекеттік қолдаудан бөлін-
ген және банк секторы мен ауыл шаруа-
шылығының өзара іс-қимылының нарықтық 
қағидаттарында дамып келе жатқан ауыл 
шаруашылығын несиелендірудің болашақ 
толыққанды жүйесін ұйымдастырушы рөлін 
атқаруға тиіс.  

Сондықтан мемлекеттің бірінші кезек-
тегі міндеті өзіне тән объективті ерекше-
ліктерді ескере отырып, ауыл шаруашы-
лығын несиелендірудің кешенді ұлттық 
жүйесін қалыптастыру болуға тиіс. Бұл рет-
те, ауыл шаруашылығы қарыз алушыла-
рының ағымдағы және инвестициялық 
қызметіне арналған несиелерге қажеттілік-
теріне неғұрлым толық сәйкес келетін не-
сие өнімдерін әзірлеу кезінде ауыл шаруа-
шылығы өндірісінің ерекше ерекшеліктері 
барынша ескерілуі тиіс. 

Ауыл шаруашылығы несиесінің қазіргі 
заманғы жүйесі ауыл шаруашылығы өндіру-
шілерінің барлық санаттарының ерекшелік-
терін ескеріп әртүрлі несие өнімдерін ұсы-
натын, жеткілікті ірі ауыл шаруашылығы 
құрылымдары, сондай-ақ халықтың орта 
шаруа (фермер) қожалықтары мен шағын 
шаруашылықтарының ерекшеліктерін еске-
ретін жолмен ұйымдастырылуы тиіс [8]. 

«Аграрлық несие корпорациясы» АҚ 
(бұдан әрі – АНК) базасында Германияның 
тәжірибесі қолданылатын болады, онда 
мемлекеттік «Рентенбанк» үкіметтің қол-
дауымен капитал нарықтарынан қаражат 
тартады және кейіннен АӨК-ге кредит беруі 
үшін жеке қаржы институттарын қор-
ландырады.  

Бұл ретте, «Рентенбанк» тікелей кре-
дит бермейді, осылайша фермерлерге бір 
мемлекеттік ұйымға тәуелді болмай, көр-
сетілетін қызметтердің ұсынылатын сапасы 
мен талаптарына қарай қаржыландырудың 
түрлі көздерінен таңдау мүмкіндігін бере 
отырып, ауылдағы кредит беру нарығын-
дағы бәсекелестікті ынталандырады.    

Бұл ретте, АНК қаржы институттарын 
тартуды түрлі құралдар арқылы жүзеге 
асыратын болады, оның ішінде:  

♦ кейіннен жобаның инвестициялық 
бөлігіне кредит беруі үшін ЕДБ-ны (Еура-
зиялық даму банкі)    қорландыру. Бұл рет-
те, айналым капиталын ЕДБ-ның өзі 
қаржыландыратын болады;  

♦  бірлесіп қаржыландыру (синдикат-
талған қарыз), бұл ретте, ЕДБ мен АНК бір-



Экономический механизм хозяйствования 

 

       

Проблемы агрорынка, июль – сентябрь / 2019 г. 

95 

лесіп қаржыландырады және жоба бой-
ынша тәуекелдерді бөліседі; 

♦  ЕДБ және АНК арасындағы анық-
талған талаптарды ескере отырып, АНК-
ның қаржыландыруы үшін жобаларды ірік-

теуді және талдауды жүзеге асыратыны 
туралы агенттік келісім [9]. Ауыл шаруа-
шылығына берілген несиелер көлемі 1 кес-
теде көрнекі түрде көрестелген. 

 

1 кесте – ҚР облыстары бойынша ауыл шаруашылығына берілген несиелер көлемі, млн теңге 
 

Облыстар 2014ж. 2015ж. 2016ж. 2017ж. 2018ж. 

Республика бойынша барлығы 483,0 600,5 674,7 695,2 489,7 

Ақмола 21,3 25,7 27,1 46,7 50,9 

Ақтөбе 2,3 1,4 1,7 2,6 7,9 

Алматы 6,4 3,4 2,8 4,1 5,9 

Атырау 659,0 617,0 480,0 484,0 581,0 

Шығыс Қазақстан 6,5 5,9 6,8 9,8 12,6 

Жамбыл  4,6 4,3 4,2 5,1 2,9 

Батыс Қазақстан 2,7 2,5 4,7 4,9 5,1 

Қарағанды 2,8 3,5 10,6 12,8 6,4 

Қостанай 24,6 22,9 21,0 19,7 16,2 

Қызылорда 157,0 905,0 556,0 611,0 1,2 

Маңғыстау 457,0 392,0 410,0 548,0 417,0 

Павлодар 9,2 9,8 9,1 11,8 7,6 

Солтүстік Қазақстан 7,5 7,2 5,9 9,9 10,4 

Оңтүстік Қазақстан 1,9 1,9 5,1 6,6 0 

Алматы қаласы 123,7 137,9 225,8 184,2 109,4 

Астана қаласы 268,2 372,1 348,4 375,5 244,1 

Ескерту: ҚР Ұлттық банкі мәліметтері бойынша авторлармен құрастырылған 

 

Кестеден байқағанымыздай ҚР бойын-
ша ауыл шаруашылығына берілген не-
сиелер көлемі 2014 ж. 483 млн теңгеден 
2017 ж. 695,2 млн теңгеге дейін өсіп, ал 
2018ж. 489,7 млн теңге көлеміне дейін тө-
мендеген, бұл еліміздің банк секторындағы 
жүріп жатқан келеңсіз үрдістерге тікелей 
байланысты болса керек.  

Аталған саланы несиелеу көлемі бой-
ынша аймақтық көрсеткіштерге келсек, Ал-
маты және Астана қалалары көшбасында 
болып табылады, ал үшінші орынға Қоста-
най облысы жайғасқан, бұл екінші деңгейлі 
банктердің орталық кеңселерінің аталған 
қалаларда орналасуымен түсіндіріледі. 

 

2 кесте – Ауыл шаруашылығына берілген несиелердің сапасы, млрд. теңге  
                                                                              

Көрсеткіш 2014ж. 2015ж. 2016ж. 2017ж. 2018ж. 

Ауыл шаруашылығына берілген несиелер 482,9 600,4 674,6 695,2 489,6 

Мерзімі кешіктіріліп өтелген несиелер 67,5 28,7 32,9 87,9 100,5 

Ескерту: ҚР Ұлттық банкі мәліметтері бойынша авторлармен құрастырылған  

 

Етті мал шаруашылығын дамытудың 
2018-2027 жылдарға арналған жаңа сала-
лық бағдарламасына сәйкес ауыл шаруа-
шылығы министрлігі Ауыл шаруашылығы 
тауар өндірушілерін «Сыбаға» және «Ал-
тын асық» несиелеу бағдарламалары 
бойынша қолжетімді қарыз қаражатымен 
қамтамасыз етуге тырысуда. Алайда бұл 
бағдарламалардың жүзеге асырылу шарт-
тары қиындау болғандықтан көптеген ауыл 
шаруашылығымен айналысатын субъекті-
лердің көпшілігінің аталған несие ресурста-
рына қолжетімділігі төмен жағдайда. 

Кестедегі мәліметке сәйкес, ауыл ша-
руашылығына берілген несиелердің сапасы 
жылдан-жылға төмендеп келеді, 2014 жы-

лы мерзімі кешіктірілген қарыздар 13,9 
пайыз құраса, 2018 жылы бұл көрсеткіш 
20,5 пайызға жеткен. Үкімет аграрлық сек-
торды сауықтыру және оның тұрақтылығын 
арттыру тетігін бекітті. 2018 жылғы 19 
қыркүйекте ҚР Үкіметі мен Ұлттық банк 
«Цеснабанк» АҚ-нан 450 млрд. теңге сома-
ға ауыл шаруашылығы несиелері порт-
фелін сатып алуға шешім қабылдады [10].  

Еліміздің ауыл шаруашылығын несие-
леуде бірқатар өзекті мәселелер бар: 

■ қаржы институттары оған тән жоғары 
тәуекелдерге байланысты экономиканың 
осы секторын несиелеуге ынтасыз. Ең ал-
дымен, бұл табиғи қатерлерге қатысты: 
құрғақшылық, су тасқыны, табиғи зиян-

кестер, аурулар және т.б. Ауыл шаруа-
шылығы өнімдерін өндірушілерге несие бе-
рудің басқа да маңызды тәуекелі қарыз 
алушылардың өтімді кепілдер беру мүмкін-
діктерінің әлсіз болуы болып табылады. 
Сондай-ақ, әлемдік және өңірлік нарық-
тардағы өзгерістерге байланысты елдегі 
ауыл шаруашылығы өнімдерінің бағалары 
өзгерістерге жиі ұшырайды; 

■ агробизнесті қаржыландыруды қала-
ларға қарағанда ауылдық жерлердегі әлде-
қайда жоғары операциялық (транзакция-
лық) шығындар шектейді. Бұл халықтың 
тығыздығының төмендігіне, үлкен қашық-
тықтарға және ауылдық және агроөндірістік 
инфрақұрылымдардың нашар дамыған бо-
луына байланысты; 

■ ауыл шаруашылығында бухгалтерлік 
есептің және қалыпты статистиканың бол-
мауы қарыз алушының несие төлеу қабі-
летін бағалауды өте қиындатады, бұл олар-
ды қаржыландыру үшін елеулі тежеуші 
фактор болып табылады;  

■ сондай-ақ елімізде қаржы секторы жет-
кіліксіз дамыған және ауыл шаруашылығын 
несиелеу үшін нарықта қажетті қаржы құ-
ралдары мен шарттары жоқ. Әсіресе бұл ша-
ғын және орта ауыл шаруашылығы өнімде-
рін өндірушілерді қаржыландыруға қатысты;  

■ банктерге және басқа да қаржы 
ұйымдарына ауылдық жерлерде, қарыз 
алушыларға жақын бөлімшелер ашу тиімсіз 
(шығындар жоғары, ал кірістер аз және 
жоғары тәуекелі бар). Осының салдарынан, 
ең алдымен, шағын және орта ауыл шару-
ашылығы өнімдерін өндірушілер тағы да 
зардап шегеді.  

Аталған мәселелерді шешу мақсатын-
да мемлекет тарапынан келесі шаралар 
қабылдануда: 

■ ауылды қаржыландыруға бәсекелес-
тікті ынталандыру және жеке қаржы ұйым-
дарын тарту үшін «ҚазАгро» ҰБХ» АҚ ком-
паниялары тобы тарапынан тікелей несие 
беруді біртіндеп қысқарту жүзеге асырыла-
тын болады; 

■ өнімді әділ баға бойынша өткізу про-
блемасын шешу үшін жаңа қаржы құралы – 
аграрлық қолхат енгізілетін бола-ды, ол ин-
весторларға/ кредиторларға егінді ол нақты 
жиналғанға дейін сату есебінен (болашақ 
егін кепілімен).   

Тұжырымдар. 
1. Қазіргі кезде ауыл шаруашылығы 

ұлттық және халықаралық нарықтарды 
жылдам кеңейту, биотехнология және ақпа-
раттық технологиялар саласындағы төң-
керіс аясында тұрақты экономикалық даму-

ды қамтамасыз етудің маңызды құралы бо-
лып табылады. 

2. Ауыл шаруашылығы несиесі – бұл 
экономикадағы несиелік қатынастардың 
ерекше нысаны, ол ауыл шаруашылығы 
өндірушілерінің әр түрлі санаттарына банк-
тер мен банктік емес институттардың негізгі 
және айналымдағы капиталға мемлекеттік 
реттеумен үйлескен ақша қаражатын беру-
мен сипатталады. 

3. Қазіргі кезеңде ауыл шаруашы-
лығына несие беруді дамытудың әлемдік 
үрдістеріне қаржылық делдалдық нысанда-
рын әртараптандыру (коммерциялық банк-
тердің басым рөлімен); неғұрлым сенімді 
және табысты клиент ретінде ірі тауарлық 
ауыл шаруашылығы өндірісіне екінші дең-
гейлі банктерді бағдарлау; ауыл шаруашы-
лығын несиелеуге мемлекеттің тікелей қа-
тысуынан жанама түрде көшу жатады. 

4. Ауыл шаруашылығын несиеленді-
рудің болашағы ауыл шаруашылығы не-
сиесі нарығын мемлекеттік реттеу және 
өзін-өзі реттеу құралдарының өзара іс-қи-
мылы арқылы көрінеді. Мемлекет қазіргі 
кезеңде АӨК тікелей мемлекеттік қолдау-
дан бөлінген және банк секторы мен ауыл 
шаруашылығының өзара іс-қимылының на-
рықтық қағидаттарында дамып келе жатқан 
ауыл шаруашылығын несиелендірудің бо-
лашақ толыққанды жүйесін ұйымдастыру-
шы рөлін атқаруға тиіс. 

5. Еліміздің ауыл шаруашылығын не-
сиелеуде бірқатар өзекті мәселелер бар: 
қаржы институттары оған тән жоғары тәуе-
келдерге байланысты экономиканың осы 
секторын несиелеуге ынтасыз. Ең алды-
мен, бұл табиғи қатерлерге қатысты: құр-
ғақшылық, су тасқыны, табиғи зиянкестер, 
аурулар және т.б. Агробизнесті қаржылан-
дыруды қалаларға қарағанда ауылдық 
жерлердегі әлдеқайда жоғары операция-
лық (транзакциялық) шығындар шектейді.  

6. Банктерге және басқа да қаржы ұйым-
дарына ауылдық жерлерде, қарыз алушы-
ларға жақын бөлімшелер ашу тиімсіз (шы-
ғындар жоғары, ал кірістер аз және жоғары 
тәуекелі бар). Осының салдарынан, ең алды-
мен, шағын және орта ауыл шаруашылығы 
өнімдерін өндірушілер тағы да зардап шегеді.  

